
ILLVSTRI ET GENEROSO DOMINO
D. HELMHARDO IORGERO,

in Tollet, Keppach, Grebing et Hernals, Domino Steireccij et Erlachij,

Lib: Baroni de Creiispach: Archiducatus Austriae supra Anasum aulae

Magistro provinciali haereditario: Sacrae Caesareae Maiestatis ad Came-

ram aulicam Consiliario; et pro tempote Provinciae dictae ex Baronibus
Otdinario;

Dominis meis gratiosissimis

um superiori Novembri mense, Illustrissime Domine, Illustris et
Generose L. Baro, Domini Gratiosissimi, novam nuptam domum
dedu! xissem; tempore tali, quando Austria, vindemia copiosi, nec minus
generosi collectd, plurimis onerarijs adverso Danubio missis, opes suas
Norico nostro dividebat, litusque omne Lincianum vasis vinarijs tolera-
bili precio venalibus obstructum visebatur: conveniens erat officio ma-
riti, bonique patris familias, ut domui meae de necessario potu prospi-
cerem. Dolijs igitur aliquot domum illatis et conditis, post dies quatuor
venitvenditor cumvirga mensoria, quaund eteidem cados promiscué om-
nes exploravit sine discrimine, sine respectu figurae, sine ratiocinatione
vel calculo. Demissa enim acie virgae aened in orificium infusorium
pleni cadi transversim ad calcem utriusque orbis lignei, quos fundos
vernaculo usu dictitamus, postquam utrinque aequalis apparuit haec
longitudo 2 ventris summo ad utriusque circularis Tabulae imum: de
nota numeri, quae erat impressa virgae eo loco, quo desinebat haec
longitudo, pronunciavit! numerum amphorarum, quas caperet cadus:
secundum quem numerum ratio fuit inita precij.
Mirari ego, si transversa linea per corpus dimidij cadi ducta argu-
mentum esse posset capacitatis; dubitare etiam de fide huius dimensio-

10 EPISTOLA DEDICATORIA

nis; cum cadus inter binos orbes brevissimus, tantummodd orbibus
paulo latioribus, eoque perexiguae capacitatis, possit habere eandem
longitudinem ab infusorio, ad orbis alterutrius imum. Subijt memoriam
laboriosa dimensio ad Rhenum usitata: ubi aut cados implent, et per
singulas liquoris amphoras numerando transeunt, cum fastidiosa tem-
poris occupatione, notasque capacitatis inurunt vasis exploratis: aut etsi
virgis mensorijs utuntur, ut plurimum tamen diametros orbium et longi-
tudinem tabularum curvatarum metiuntur: easque inter se multiplicant,
variasque cautiones adhibent, de Orbium inter se inaequalitate, ventris
amplitudine, curvatura tabularum: neque sibi invicem satis'faciunt; quin
alij alios erroris arguunt,

Cum igitur didicissem, usum hunc virgae transversalis publica hic
authoritate stabilitum, et juratam illi mensorum fidem: visum est non
inconveniens novo marito, novum Mathematicorum laborum princi-
pium, certitudinem huius compendiosae, et ad rem familiarem perne-
cessariae dimensionis ad leges Geometricas explorare, fundamentaque,
si quae essent, in lucem proferre.

Cum autem speculatio haec superiori triduo jucunda quadam varie-
tate successisset, aded ut certi quid pronunciari posset: jamque ad
perscribendam et excolendam hanc demonstrationem, quippe quod jam
erat mente comprehensa, calamum stringerem: non diu mihi quaerendi
erant, quos dedicatione, quod principium erat libelli, alloquerer; qui
ingenij rectitudine demonstrationum dxpifetay aequarent, pulchritu-
dinemque earum singulari cupiditate prosequerentur: talem enim Te,
ustrissime Domine pE LiecaTENSTEIN, mi'hi praedicavit Medicus tuus
D. Toannes WobpDERBORNIVS Scotus, vir Mathematicis artibus exercita-
tissimus, edque mihi amicissimus, qui commodim interveniens, Tui
memoriam mihi praesentid sud renovavit: Talem etiam Te Illustris et
Generose L. B. I6RGERE, longo usu cognitum habebam: qui in laude
ita pares estis; ut injuriam alterutri facere videri possim, quippe utrius-
que cliens, si alterum solum nominarem.

Et quid impediat, quo minus collegas hic vos designem? quippe in
negocio, ubi non jam nobilitatis, non dignitatis, non virtutum politi-
carum, non ullius rei, quam Mathematicus cernere soleat; sed ingenij
tantim, et si licet addere, patrocinij mei aemulatio locum habet.

Nulld igitur haesitatione usus, sttenam GG.VV. in subeuntes Tanuarij
Calendas ex speculatione mea concinnare statui: qui et de gratitudine
in Deum, pro acceptis his alijsque transacti anni beneficijs, utrinque
admoneremur, juxtique ! et vos Patroni ex dedicatione rei gratae, et ego
author ex lectoribus et aestimatoribus intelligentibus, mutud voluptate
frueremur: utque hoc Austriae nostrae decus, Austriacae potissimium

EPISTOLA DEDICATORIA 11

Nobilitatis Proceres, vinique mensurandi ratio, vinearum latissimarum
possessores, quibus vinum ad munificentiam usque suppeteret, patronos
haberet.

Valete Gen: Proceres, et speculatione pulcherrimi, delicijs vestris
consuetis, animos vestros oblectate, Annumque subeuntem hilares et
macti bonis omnigenis transigite: meque ut consuestis, vestrd gratid

portd quoque prosequimini. Lincij, X VI, Cal. Ian. Anno Christianorum
Occidentalium M.DC.XITII.

11* et 111* GG. VV.
Devotissimus
Imp. Caes. MATTHIAE
Ejusque fidd. Ordd. Austriae s. A.
Mathematicus

Toannes KEPPLERVS



STEREOMETRIA DOLIORVM

PRAEAMBVLVM
DE RATIONE FIGVRAE DOLII VINARII

mnis artificiosa et compendiosa dimensio spacij, figuram etiam

ordinatam requirit; nam Vasa nullius certae, nullius ordinatae
figurae, ingenium respuunt, solamque manum et numerationes succes-
sivas infusi liquoris expectant.

Vasa vinaria, materiae, structurae, ususque necessitate figuram cir-
cularem sortita sunt, conicae et cylindricae affinem. Humor enim in vasis
metallicis diutius contentus corrumpitur aerugine; Vitrea et testacea,
nec suppetunt, nec tuta sunt; Lapidea sunt usu inepta ob pondus:
superest igitur, ut vina ligneis excipiamus condamusque. At rursum ex
unica trabe vasa nec facile, nec ampla, nec in necessaria copia parari
possunt, et si possent, rimas agunt. Ex multis igitur lignis inter se coas-
satis dolia construi oportet. At commissurae lignorum nulla materia, nulla
arte muniri contra effluxum humoris possunt, nisi sola vinculorum con-
strictione. Vincula verd cum sint ex materia flexili, ex Betulla, Quercu,
aut similibus, urgente mole solubili rerum, quas cum violentia quadam
constringunt, sese didunt in ambitum omnium capacissimum. Summa
igitur ratione Vietores rediguntur ad circulos: ne, si venter Cadi ut
dictum, circularem affectat amplitudinem, ipsi figuram aliam in oris
extimis instituentes, distortum et imbecille Vas efficiant. Videre est
in Lagenis, quibus Italica vina trans Alpes important in Germaniam;
quae cum, usu exigente, compressae figurae sint, ut ad Mulorum latera
appendi, et per angustias viarum transportari inoffenseé possint: et ne
longitis procurrentes a lateribus Mulorum, ex ratione staterae plus gra-
vent jumenta, et quassationem reddant violentiorem: qua parte sunt
complanatiores, illa et imbecillius impetum sustinent, facileque dehis-
cunt.

Accedit et commoditas figurae circularis seu Cylindraceae, ut quia
vina plaustris transportanda sunt per terram; plurimum vini, minimum
ligni habeant moles. Quo nomine si Globus ex tabulis ligneis coassari
posset, globosa potissimum vasa futura fuissent. At quia Globus vin-
culis constringi nequit, pro Globo Cylinder successit. Neque tamen is
purus putus Cylinder esse potuit: nam vincula laxata statim fierent inu-
tilia, nec possent adigi violentilis, nisi dolium figura conici 4 medio

PRAEAMBVLVM 13

ventris utrinque nonnihil coarctaretur. Est et apta haec figura ad vol-
vendum in directum (unde Cylindro nomen) adque vehendum in plau-
stris; et geminata basi, in quandam sui ipsius similitudinem, librationi
commodissimam, visu speciosam, composita.

Cum igitur dolia vinaria Circulo Cono et Cylindro, figuris regula-
ribus participent, apta sunt hactenus ad Geometricas dimensiones: qua-
rum principia operae precium est in vestibulo huius speculationis collo-
care; ut illa ab ARCHIMEDE sunt investigata; quantum quidem huius ad
oblectationem animi Geometriam amantis sufficiet: absolutae enim et

1o omnibus numeris perfectae demonstrationes petendae sunt ex ipsis li-
bellis Archimedeis; si quis A spinosa lectione eorum non abhorruerit.

Licet tamen in quibusdam locis, quae non attigit ARCHIMEDES, non-
nihil immorari; ut inveniant et doctiores, quibus juventur, seseque
oblectent.!

Bv I. PARS
CVRVORVM REGVLARIVM STEREOMETRIA
THEOREMA I

rincipio requirebatur cognitio proportionis Circumferentiae ad
t 4 Diametrum. Et docuit ARCHIMEDES,

- Rationem: circumferentiae ad diametrum, esse proxime eam, quae est
Numeri 22 ad 7.

Ad hoc demonstrandum usus est figuris circulo inscriptis et circum-
scriptis; quae cum sint infinitae; nos facilitatis causa utemur sexangula.
Sit enim in circulo CBD, regulare sexangulum, cuius anguli C, D, B,
latus DB, et tangant circulum duae

rectae in D et B, coeantque ad com- s ————_
munem sectionem F: et centrum A
cum F connectatur lined AF, quae 6 £
secet rectam DB in G, arcum DB in

so H. Cum igitur DGB sit recta, id est g A o

ductus 2 D in B brevissimus, DEB
vero arcus, id est ductus 2 D in B
non brevissimus, longior igitur est
DEB, quam DGB.

E contra cum recta BF tangat cir- . ———
culum,omnes igitur partes arcusEB Schema 1




14 STEREOMETRIA

sunt intraFB versus GB: quod si EB esset recta, omnino brevior esset,
quam FB. Nam AEB, FEB anguli sunt aequipollentes Recto, cam EFB
sit acutus. Ergo EB subtensa minori angulo EFB, minor est, quam FB,
quippe quae maiori est subtensa. Licet autem argumentari de EB ut
de recta, quia vis demonstrationis secat circulum in arcus minimos, qui
aequiparantur rectis.

Quanquam inter ea quae communi sensu sunt nota, recipi potest,
arcum DEB, intra triangulum DBF, minorem esse lineis DF, FB, quippe
qui cum flectatur versus angulum DFB, nullam tamen particulam habet
extra lineas DF, FB: comprehendens autem, sensu communi maius est
comprehenso. Secus haberet, si arcus DEB esset linea flexuosa et
inordinata.

Cum igitur DB sit latus inscripti sexanguli, et DF, FB sint duae
medietates circumscripti sexanguli; arcus DEB erit circuli pars sexta:
maior verd erat quam DB, minor quam DF, FB. Sex igitur lineae DB,
minores sunt quam circumferentia circuli, et duodecim lineae DF, vel
FB, sunt maiores quam circumferentia.

Est autem DB latus sexanguli regularis, aequale ipsi AB semidia-
metro. Sex igitur semidiametri AB, hoc est tres diametri CB, vel (dia-
metro in septem aequalia divisa) viginti et una septimae, sunt breviores
circumferentia. !

10

0

Vicissim cum DG, GB sint aequales, erit GB dimidium ipsius AB. Bz

Quadratum verd AB aequale est junctis AG, GB quadratis, et est
quadruplum quadrati GB, ergo AG est triplum quadrati GB. Proportio
igitur quadratorum AB et AG est sesquitertia, linearum igitur AB et AG
proportio est semi-sesquitertia, scilicet ea quae numerorum 100000
et 86603. Vt vero est AG ad AB, sic est GB ad BF. Ergo etiam inter GB
et BF est proportio semi-sesquitertia; ut quia GB est dimidium ipsius
AB, scilicet jooco; BF talium particularum habeat 57737 proxime.
Duodecies igitur sumptus numerus iste, maior erit quam circumferentia
circuli, Colligitur numerus 692844, qualium diameter habet 200000.
Et qualium diameter habet 7, talium sunt in BF duodecies sumpta 24,
minus una decima. Maior igitur est hic numerus ipsa circumferentia;
minor autem eadem erat numerus 21. Et patet ad oculum, arcum BE
propiorem esse ipsi BG, quam BF lineae. Circumferentia igitur propior
est numero 21, quam numero 24, minus una decima. Ponitur igitur
ab 21 recessisse per 1, ab altero verd per 2, minus una decima, ut sit
nimirum 22. Haec autem longe accuratius demonstrat ARCHIMEDES in
figuris multilateris, ut sunt figurae 12, 24, 48 laterum: ubi etiam apparet,

3o

paulum quid deesse circumferentiae, quo minus sit 22. ADRIANVS 4

ARCHIMEDEA 15

Romanvs eadem Methodo demonstravit, si diameter circuli secetur in
partes 20000000000000000 tunc talium partium 62831853071795862
feré esse in circumferentia.

Episagma

Ex tribus lineis sectionum Conicarum, quae Parabole, Hyperbole,
Ellipsis dicuntur, Ellipsis est circuli aemula, et demonstravi in Com.
de Motibus Martis, longitudinem Ellipticae lineae sese habere ad
medium arithmeticum inter duas ejus diametros, quae axis rectus et
transversus dicuntur, similiter ut 22, ad 7. fere.

THEOREMA II

Circuli area ad aream quadratam diametri comparata, rationem habet eam
guam 11. ad 14. fere.

ARCHIMEDES utitur demonstratione indirecta, quae ad impossibile
ducit: de qua multi multa: Mihi sensus hic esse videtur.

Circuli BG circumferentia partes habet totidem, quot puncta, puta
infinitas; quarum quaelibet consideratur ut basis alicuius trianguli
aequicruri, cruribus AB: uti ita Triangula in area circuli insint infinita,
omnia ' verticibus in centro A coeuntia. Extendatur igitur circum-

G

ferentia circuli BG in rectum, et sit BC aequalis illi, et AB ad illam
perpendicularis. Erunt igitur infinitorum illorum Triangulorum, seu
Sectorum, bases imaginatae omnes in una recta BC, juxta invicem
ordinatae: sit una talium basium BF quantulacunque, eique aequalis CE,
connectantur autem puncta F, E, C, cum A. Quia igitur triangula ABF,
AEC totidem sunt super recta BC, quot sectores in area circuli, et bases
BF, EC aequales illis, et omnium communis altitudo BA, quae etiam
est sectorum; Triangula igitur EAC, BAF erunt aequalia, et quodlibet
aequabit unum sectorem circuli; et omnia simul in linea BC bases

15) quod



16 STEREOMETRIA

habentia, id est Triangulum BAC, ex omnibus illis constans, aequabit
sectores circuli omnes, id est aream circuli ex omnibus constantem,
Hoc sibi vult illa Archimedea ad impossibile deductio.

Divisa igitur BC bifariam in H, fiat ABHD parallelogrammum, ut DH
secet AC in I. Erit hoc parallelogrammum Rectangulum aequale areae
circuli. Nam ut CB tota ad CH dimidiam, ita et AB, id est DH tota,
ad IH dimidiam. Igitur HI aequat ID, et HC aequat DA, id est HB:
et anguli ad I aequales, D vero et H recti. Triangulum igitur ICH,
quod est extra parallelogrammum, aequale est triangulo TAD, quo
parallelogrammum excedit trapezium ATHB.

Cum igitur diameter GB ponatur esse partium 7, quadratum diametri
erit 49. Et cum harum partium 22 sint in circumferentia, sc: in BC,
dimidia BH habebit earum 11, paulo minus, ut supra. Duc 11 in semidia-
metrum 3 semis, sc: in AB: fiet Rectangulum AH 38 semis.

Qualium ergd Quadratum diametri | Talium Area circuli inscripti
habet 49.— | habet 38 semis.

bis 98.— | —  77.
Divisi per 7. faciunt 14— | — 11, Quod erat demonstran-
dum.

Corollarium 1

Sectoris in circulo (constituitur rectis ex centro, et ex arcu intercepto)
area est aequalis rectangulo sub semidiametro et dimidio arcu.

Corollarium 11

Segmenti circuli minoris (portio est per unam rectam recisa) area
minor est sectoris ared, triangulo sub sectoris et segmenti rectis com-
prehenso: Segmenti maioris area tanto maior est sectore suo,

Demonstratur autem in Geometricis, rectangulum sub perpendiculo
trianguli et dimidia sectionis linea aequale esse areae trianguli. Ablato
igitur plano huius trianguli ab area sectoris, restat area segmenti minoris,
sed addito, maioris segmenti area constituitur.

In Schemate I. DABE est sector minor, DABCD maior; DGBE
segmentum minus, DGBC maius; DBA triangulum, quo sector i
segmento ! differt, Id habet duas partes aequales et congruas, AGB,
AGD. Apposito igitur angulo DAG ad GBA, sic ADG ad GAB, fit
rectangulum altitudine AG, latitudine GB. Et dicitur in Triangulorum
doctrina, GB sinus arcus EB dimidij, GA sinus eius complementi.

ARCHIMEDEA 17
Episagma I
Circulo commune hoc est cum Parabola; quod in utraque, portiones
quomodocunque per unam rectam abscissae, si aequales habuerint dia-
metros, et ipsae inter se in qualibet figura sint aequales. ArcH. de
t+ Conoid. IV.
Episagma II
Paraboles area est sesquitertia areae Trianguli, habentis eandem cum

Parabola basin rectam, et eandem altitudinem. Arch. de Quadr.
t Parabolae Prop. XVII. et XXIV,

10 Episagma III

Ellipsis area, ad aream circuli est, ut minor Ellipsis Diameter ad
maiorem: Et ut circulus ad quadratum diametri, sic Ellipsis ad Rectan-
t gulum diametrorum, scilicet etiam ut 11, ad 14. feré. ArcH. Sphaeroid.

THEOREMA III

Cylindri vero ad Parallelepipedum colummare rectangulum aequealtum, quod
Cylindri corpus stringit guadratis suis basibus et parallelis lateribus, ratio est
eadem, quae circuli ad quadratum circumseriptum, hoc est eadem quae 11. ad 14.

Vt enim CD Cylindrica basis cir- : £

cularis ad AB quadratum circum-

20 scriptum, itaCF corpus Cylindri, ad

AE corpus parallelepipedi rectanguli,

t seu columnae. ArcH. de Sphaera et
Cylindro.

Cylinder enim et columna ae-
quealta sunt hic veluti quaedam
plana corporata: accidunt igitur illis
eadem quae planis.

w

R e O

LW ees e

.........

Schema 111
Byv THEOREMA 1V

Si Colummna recta parallelarum Basium csam Pyramide, si Cylinder cum Cono
30 eandem basin babuerit eandemque altitudinem, Triplun erit illins,

Nam omnis Columna, ut hic quinquangularis BI, bases ABCDE et
FGHIK parallelas habens, et BAF, AEK caeterosque angulos rectos,

4 Kopler 1X



18 STEREOMETRIA

solvitur in sua Pentaedra seu Prismata, ut hic quinquangularis in triaGHF,
FHK, KHI, trinis parallelogrammis et binis triangulis oppositis clausa.

Primi Secundi Tertij
Triangula GHF FHK KHI
BCA ACE ECD
Parallelogrammata GHCB HCAF C KECH
HCAF FAEK HCDI
FABG KECH IDEK

Pentaedron vero in tria Tetraedra solvitur, quorum bina semper,
quae unum Planum Parallelogrammum ex aecquodividunt, aequealta sunt. 1o

.
\,“\*

Schema IV s i
E A
Sit verbi gratia Prisma primum sub GHF, BCA triangulis. Ducantur
in Parallelogrammis BGFA et AFHC diagonij BF, CF, ex trianguli BCA,
angulis B, C. Iis resecatur Tetraedron, cuius haec quatuor triangula
BCA, BFC, BFA, AFC. Restat Pyramis quadrangula, basi BGHC,
vertice F, Ducta igitur diagonios GC secat eam in duo Tetraedra: unius
triangula quatuor sunt ista BGC, GFB, GFC, CFB: reliqui sunt ista,
GHC, GFH, HFC, CFG.

Cum igitur Parallelogrammum GHCB lined GC sit sectum bifariam,
et triangula GCH, GCB aequalia, et GF altitudo eadem (nam BGF rectus
est) aequalia erunt Tetraedra GCBF, GCHF. Similiter Parallelogrammum
GFAB linea BF sectum est bifariam et in aequalia FBG, FBA. Et planum
BCA rectum est ad planum GA, igitur perpendicularis ex C in BA est
altitudo Tetraedrorum GBFC, et ABFC: sunt igitur aequalia. Eidem
verd GBFC fuit aequale GCFH. Omnia igitur tria sunt aequalia, et
Prisma HGA habet tria aequalia Tetraedra.!

23) Tetracdorum

ARCHIMEDEA 19

Sumatur jam in basi supera FGHIK, punctum L, quod connectatur
cum angulis basis inferac ABCDE, ut creetur Pyramis quinquangula:
Dico illam esse tertiam partem columnae GAD. Nam basis ABCDE,
lineis AC, EC in triangula tria est divisa ut prius, super quae stant et
tria Pentaedra, et tres partes Pyramidis, sc. ABCL, ACEL, ECDL, et
perpendicularis ex L demissa in planum BD, aequat recta latera KE,
FA et cactera. Est igitur eadem altitudo Tetraedrorum ABCF, ABCL;
sunt igitur aequalia. Sed ABCF est tertia pars Prismatis ABCFGH: Ergo
et ABCL ejusdem tertia pars est. Similiter vero secunda Pyramidis pars
ACEL, secundi Prismatis; et tertia ECDL, tertij prismatis tertiae sunt
partes: Tota igitur Pyramis totius Columnae tertia pars est; et haec illius
ergd triplum.

Eodem verd modo et MNOP Cylinder, cuius bases MN et OP
parallelae, aequat tres conos MNQ, vertice Q ad superioris basis planum
pertingentes, et eandem basin MN habentes. Demonstratio enim
analogice applicari eadem potest, si perpendas, circulum, qui basis est
Cylindri et Coni, in infinita triangula ex centro dividi, quibus totidem
Prismata, totidemque partes Coni superstent, illa in axe Cylindri, hae in
axe Coni convenientes.

THEOREMA V

Superficies curva Coni Rectanguli inscripti Hemisphaerio, est semidupla Baseos,
sex circuli maximi in sphaera, et Basis eiusdem Coni est dimidia Baseos
Coni rectanguli circa Hemisphaerium.

Sphaera BDC secetur plano per centrum A, et sectio BC continuetur
fiantque duo Coni Rectanguli, alter totus intra Hemisphaerium BDC,
cujus axis recta AD, ex centro A, diametro perpendicularis: sitque BDC,
basin BC ! et verticem D
eundem habens cum Hemi-
sphaerio; alter totus extra
Hemisphaerium, stringens
illud mediae suae superficiei
lateribus, quae sint EG, FG,
parallelaipsisBD,CD, habens
verticem G, in axe prioris
AD continuato,basinveroEF
in plano sphaeram secante.
Cum igitur BA et AD sint aequales; erunt etiam EA semidiameter basis
maioris, et AG altitudo Coni exterioris aequales: Et quia EGF rectus,
erit igitur EG quadrati circulo circumscripti latus, eoque aequalis
22) ct Basis ciusdem Coni est febls 38) AD starr AG
P




20 STEREOMETRIA

diametro BC. Sed EF quadratum, aequale est duobus quadratis EG
et GF, aequalibus diametro BC: Ergo quadratum EF duplum est
quadrati BC: circulus igitur EF duplus est circuli BC. Dico etiam
superficierum conicarum inter se proportionem esse duplam, et minoris
conicac curvae superficiei proportionem ad aream basis BC esse
semiduplam.

Nam per ea quae dicta sunt Theor. II. rectangulum sub semidiametro
AB, et circumferentia tota BC, duplum est areae circuli BC, Eodem verd
modo, eademque demonstrationis vi, rectangulum sub tota BD et tota
circumferentia BC, est duplum conicae curvae supetficiei BDC. Quare
ut AB ad BD, sic superficies plana circuli BC, ad curvam Coni BDC.
Sed proportio AB ad BD est semidupla, quia quadratorum proportio est
dupla; ergo et superficierum dictarum proportio est semidupla. Et quia
sunt Coni similes; ut igitur basis BC plana ad Curvam BDC: sic plana
EF ad curvam EGF; et permutatim, ut basis ad basin, ita conica ad
conicam curvam: dupla verd est proportio inter bases; dupla igitar et
inter conicas curvas.

THEOREMA VI

Convexum Sphaericum est quadruplum areae circuli maximi, qui Sphaeram
per centrum secat.

Demonstrationes ARCHIMEDIS et PAPPI sunt ingeniosissimae, nec
admodum faciles captu: veritas verd propositionis, et prima demonstra-
tionis elementa elucent ex praemissis.

Est enim supetficies convexa Coni maioris EGF maior superficie
Hemisphaerij BDC, minoris BDC minor; illa enim tegit Hemisphaerium,
haec sub Hemisphaerio tota latet. Verisimile est igitur, Hemisphaerij
supetficiem esse medium proportionale inter utriusque Coni superficies.
Sed minor conica est semidupla areae planae basis, maior sesquidupla
ejusdem; et medium semiduplae et sesquiduplae, est dupla proportio.
Ita verisimile fit, Hemisphaerij superficiem esse duplum, et Sphaerae
totius superficiem esse quadruplum areae circuli maximi BC. Demonstrat
verd id ARCHIMEDES necessario ex consimilibus principijs.

THEOREMA VII

Convexum cuiuslibet segmenti sphaerae est aequale plano circuli, cujus semi-
diameter subtendit segmenti latitudinem & Polo ad basin.

20

Segmenta sphaerae hic reputantur non quaelibet portiones, sed illae €

tantum, cum Sphaera ab uno plano tota secatur in partes duas, sic ut

1) GC state BC 15) EGC statt EGF 30) duplam

quaelibet pars habeat suum polumj talis enim sectio efficit, ut basis
segmentorum sit circulus planus.

Centro A sit superficies Sphaerae BDCL, et hic sit eius circulus
maximus, et assumantur extrema diametri DAL pro polis segmentorum
futurorum, sintque D. L. et per punctum I, perque A centrum, transeant
duae perpendiculares HIK, et BAC, repraesen-

tantes sectiones, seu circulos ad planum DBL I
rectos. Sicut igitur tota DL subtensa dimidio
circuli LCDB 2 polo D ad L imum, (quod punc- 10

tum jam in comparatione totius Sphaerae cum
suis segmentis sustinet vicem basis) fit semidia-
meter circuli plani, aequalis toti curvae super-
ficiei sphaerae, per VI: Sic etiam DC subtensa
ipsi DKC dimidio arcui segmenti BCD a polo D
ad basin C, fit semidiameter circuli plani, aequalis
curvae superficiei segmenti seu hemisphaerij
BDC, per V: Sic etiam in genere quocunque
segmento sumpto, ut HKD, linea DK subtensa
latitudini segmenti a D polo ad basin K, fit
semidiameter circuli plani, aequantis superficiem
curvam segmenti KDH: Et sumpto segmento
HKL, cuius polus L, basis circularis HK, sub-
tensa KL, fit semidiameter circuli plani, qui
aequalis sit superficici curvae segmenti KLH.

Demonstrationem vide apud ARCHIMEDEM.
Primam verd fidem tibi faciet analogia. Nam
cum sic sit comparatum cum tota superficie et cum dimidia: probabile
est, eandem rationem obtinere etiam in segmentis caetetis.

1p
Schema VI

Corollarium

Segmenta segmentorum, quae quidem utrinque circularibus basibus
terminantur, ijsdem principijs facile in planum explicantur. Nam sit
BHKC segmentum segmenti BDC, cuius bases circuli HK, BC: primd
fit circulus aequalis segmento sphaerac maiori BCD. Deinde alius
circulus fit aequalis complemento ejus, quod proponitur segmentum
segmenti. Nam complementum hoc, est segmentum sphaerae minus
HKD, sive polus ejus idem sit cum priori sive alius. Ergd circulorum
planorum DK, DC differentia aequabit Zonam BHKC.

5) AE statt A 6) BAD

Alia vero segmenta segmentorum, quae non integris circulis planis,
sed eorum partibus terminantur; nisi polus D et axis DI totius segmenti
HKD fuerit constitutus in con-
cursu sectionum, nondum ha-
bent notam aequationis vel com-
putationis suae methodum.

THEOREMA VIII

Sphaericum Convexum et ejus axis
secantur @ plano ad axem recto in
eadem praportione.

Septimum Theorema servit
Geometricae delineationi, hoc
octavum arithmeticis est utilius
et compendium jucundissimum.
Illud planum prodit aequale curvae superficiei; hoc lineas ostendit
aequivalentes segmentis.

In Sch. praecedenti, si axis totus DL valet superficiem totam DKLH,
pars axis DI valet partem superficiei HDK, siquidem DI fuerit axis
sectionis, id est, si fuerit rectus ad planum HK secans, idque secet in
centro I, sic pars axis IL valet partem superficiei HLK.

Nam quia HDK est ad KLH, ut circulus DK ad circulum KL rectae,
per VIIL. id est quadratum KD ad quadratum KL: At verd quadratum
KD est ad quadratum KL, ut recta DI ad rectam IL: Ergd etiam ut recta
DI ad rectam IL, sic HDK superficies ad KLH superficiem.

Analogia. Quemadmodum igitur in lineis BA, HI, inest proportio
circularium circumferentiarum BC, HK, centris A. L. scriptarum; sic in
lineis transversis DA, DI, inest proportio arearum BDC, HDK, termina-
tarum ad illos circulos: Et sicut DI valet aream HDK, et DA aream
BDC, sic IA valet aream Zonae BHKC.

Schema VII

THEOREMA IX
Cylindri recti superficies est aequalis Sphaericae, quam siringit.

Creatur enim Cylindrica superficies ductu totius circumferentiae KL
(in sequenti schemate) in totam diametrum KN vel GB : at ductu dimidiae
circumferentiae KL, in dimidiam diametrum AB creatur pars quarta

3) HK1 5) notum 19) BK sfatt HK 32) superficics feb/t

prioris, cum figurae similes sint in dupla proportione late-

4.6. — 2 o W oi¢

e g rum: creatur verd eodem ductu area circuli maximi, per II.
- quae est etiam sphaericae superficiei pars quarta, per VI.
2.2, 4

Duo ergo ejusdem quadrupla sunt inter se aequalia, super-
ficies sc. curva Cylindri KML, et supetficies curva globi seu sphaerae
suae GB, utraque quadruplum areae KL,

THEOREMA X

Superficies globi, et ejus cylindri, qui globum stringit, resectae ab eodem plano
ad axem recto, sunt aequales.

In figura sequenti sit GB globus, LN ejus cylinder, stringens globum
in medio, et in G.B. Et sit planum PST secans utramque superficiem:
dico Zonam KPSTL cylindricam, esse aequalem curvae superficiei seg-
menti globi GR.

Videtur falsum esse, cam Cylindrica sit tam laxa, globi verd super-
ficies sursum in angustum coeat. Sed memineris, quanto illa laxior, tanto
hanc esse latiorem, cum per obliquum ad eandem tendat altitudinem.
Sed facilis est demonstratio. Ciim enim KP et GR sint aequales, et
creetur Zona KPSTL ductu KP vel GR in totam circumferentiam KOL,
et sic etiam Zona PSTMN creetur ductu PN vel RB in eandem circum-
ferentiam totam: ergo ut recta GR ad RB, et BG, sic superficies cylin-
drica KT, ad TN et NL. At ut recta GR! ad RB et BG, sic superficies
segmenti globi GR ad RB segmentum etBG totam globi superficiem,
per VIIL Ergo et ut cylindrica KT ad TN et NL, sic sphaerica GR ad
RB, et BG. Est autem tota Cylindrica NL aequalis toti Sphaericae GB,
per IX. Ergo et pars Cylindricae KOLPST parti Sphaericae in seg-
mento GR erit aequalis.

THEOREMA XI

Corpus Cylindri est ad corpus Sphaerae, quam stringit, in proportione
sesquialtera.

Corpus enim Sphaerae ad Analogiam eorum, quae dicta sunt Theor. I1.
potestate in se continet infinitos veluti conos, verticibus in centro sphae-
rac coeuntes, basibus, quarum vicem sustinent puncta, in superficie
stantibus. Sit igitur in schemate II. BG Sphaera, A centrum, coni AB,
AG et similes infiniti, ijque minimi, id est, quorum Bases sint puncta
B. G. vertex omnium communis A. Fiat novum Schema, in quo exten-

11) GB. 18) KRSTL 20) rectae 21) rectac 24) BC siatt BG

datur curva superficies sphaerae in planum circulare, cuius diameter
sit BC, dupla ad diametrum Sphaerae BG, quia Circulorum proportio
est quadrupla per VI, praemissum: et fiat circulus ex BC, ex cuius medio
puncto H surgat perpendicularis HD aequalis semidiametro AB. Sit
autem Conus BDC, basi BC, vertice D : Conus iste acquale corpus habe-
bit corpori Sphaerae BG. Omnium enim conorum AB, AG, infinitorum
in sphaera, bases B. G. minimae, cum sphaerica superficie ipsa in qua
insunt, in planum circulum BC extensae et juxta invicem ordinatac sunt,
et pro eo quod erant in Sphaera Coni recti ABB, AGG, facti sunt hic coni
scaleni DCC, DBB, excepto medio DHH, qui manet rectus, habentque
omnes eandem altitudinem DH, et bases aequales, quippe minimas,
omnes igitur et inter se et conis rectis in Sphaera acquales sunt; et totus
conus BDC ex omnibus compositus, aequalis erit toti sphaerae BG ex
omnibus compositae.

Ducti igitur ared circuli BC in semidiametrum HD, creatur Cylinder
AICB, cuius corpus est coni BCD triplum, per IV: Est verd cylindri
sphaeram stringentis duplum, quia basin BC habet, basis KL quadrup-

Schema VIIT

lam, altitudinem vero HD, altitudinis BG dimidiam. Duo enim AICB
cylindri invicem impositi, efficerent altitudinem aequalem ipsi BG alti-
tudini cylindri KLB, essentque illius quadruplum, propter basin BC
quadruplam baseos KL: unus igitur AICB est cylindri KLB duplum:
erat verd triplum coni BDC, id est corporis Sphaerae BG, aequalis cono
BDC. Ergo diviso cylindro AICB in 6: dimidium huius, scilicet 3, venit
Cylindro KLB; tertia verd pars de 6, scilicet 2, venit sphaerac GB.
Cylinder igitur KLB, ad sphaeram suam GB, est ut 3. ad 2. quac est
proportio sesquialtera. !

Potest idem etiam per IX. probari, si fingamus Cylindrum secari in
infinita prismata, in axe cylindri coeuntia; pro basibus verd, quas habent
prismata, quadrangulis, habentia lineas rectas aequales axi; quae bases
prismatum omnes juxta invicem ordinentur in curva Cylindri superficie,

ut supra Theor. II. de circumferentia circuli similia sumus imaginati.
In illo enim Schemate II. sit circulus BG utraque basis Cylindri: et
circumferentia BG repraesentet curvam Cylindri superficiem, punctum
verd A repraesentet axem Cylindri, aequalem ipsi BG diametro, et exten-
datur curva superficies Cylindri in planum, sitque BC, quae repraesentet
rectangulum, cuius longitudo BC, latitudo BG; et connectatur axis
Cylindri AA, cum recta CC, ipsi parallela, rectangulo AACC: ut sit Pris-
ma AABBCC, aequale corpori Cylindri. Erunt enim omnium Cylindri
Prismatum minimorum bases rectangulae minimae (hoc est lineae) juxta
invicem ordinatae in superficie rectangula BC, et Prismata in Cylindro
recta, fient hic scalena, omnium tamen acies pertingent ad communis
altitudinis BA terminum AA, erunt igitur aequealta et invicem et cum
rectis Prismatibus ipsius cylindri. Ducto igitur rectangulo BBCC in alti-
tudinem BA, creabitur Parallelepipedum, cujus corpus est duplum cor-
poris prismatis AABBCC, duplum igitur corporis cylindri. At supra
etiam ducebatur circulus aequalis rectangulo BBCC superficiei curvae
cylindri (sc. quadruplus circuli maximi, per VI) in altitudinem aequalem
ipsi BA semidiametro, et creabatur triplum coni, aequalis Sphaerae.
Idem ergo est triplum sphaerae et duplum cylindri: Ergo ut supra,
Cylindri ad sphaeram proportio est sesquialtera,

THEOREMA XIT

Cubi corpus ad corpus Sphaerae quam stringit, est duplum paulo minus,
nimirum ut 21. ad 11. proxime.

Nam Cubus STVX, in figura sequenti, est ad Cylindrum suum KLN
quem stringit, ut 14 ad 11 proxime, per III. praemissum, id est ut 42.
ad 33. AtCylinder KLN est ad sphaeramPGOB, quam communiter cum
cubo stringit, ut 3. ad 2. per XI. praemissum, id est ut 33. ad 22. Ergo
cubus ad sphaeram est ut 42. ad

22. id est, ut 21. ad 11. 9 7
— 1L
THEOREMA XIIT J T 2
Corpus Coni, cujus altitudo est aequa- iR /‘
lis diametro Sphaerae, basis Sphaerae { 1o
maximus circulus, est dimidium cor- f
poris sphaerae. o A\ e v
Cylinder enim KLN eadem basi A A=)

et altitudine, est triplum Coni sui

4 Kepler IX

NGY, vel ut 3.2ad 1.Idem verd ! Cylinder est ad Sphaeram suam, ut3. c;
ad 2, per XI. praemissum: Ergo Conus ad Sphaeram est ut 1. ad 2.

Summa praemissorum.

Conus NGY  SphaeraPGOB Cylinder Cubus STVX Cylindrum

Cylindri KLYN Cylindri KLYN KLYN stringens in KN, CM,
LY, et DE. Sphaeram
vero in G. O.B.P. Q.R.

Est ut 11 ———————— 22— 33- 42
Vel ut 1 2 3 — 4 minus
Corollarium 10

Porrd indidem etiam patet, Conum priorem in Hemisphaerio (ut
Theor. V. Conum BDC) esse ad Cylindrum qui sphaeram stringit, ut
Octaedron in sphaera ad Cubum circa sphaeram, sextam scilicet partem
Cylindri, quartam sphaerae, et sic dimidium Hemisphaerij sui, dimidium-
que coni Theor. XIII. descripti, quippe cujus basin habet integram,
altitudinis verd saltem dimidium.

Ille verd conus major EFG, in quo est Hemisphaerium (Theor. V.)
corpus habet irrationale seu ineffabile. Similes enim Coni, ut EFG, et
BDC sunt in tripla proportione altitudinum AG, et AD. Est autem pro-
portio AG ad AD semidupla: ergo proportio conorum est triplex semi- 20
dupla, hoc est, sesquidupla. At sesquiduplae termino uno pronunciato
(quod scilicet conus BDC dimidium Hemisphaerij BCD dicitur) terminus
alter fit ineffabilis, nisi de propinquo.

Episagma I

Eadem est etiam propottio corporis ab Ellipsi generati, quod Sphae-
roides dicitur, ad conum acquealtum. ArcH. Sphaeroid. prop. XXIX. t
XXX,

Episagma I1

Sicut sphaeroides est coni sui duplum: sic Conoides Parabolicum est
coni sui sesquialterum. Vide in eodem libro prop. XXIII. XXIV. 30 1
Conoides verd Hyperbolicum (qualis est feré figura hulceris, montis,
aut acervi frugum ordinati) sesquialteram proportionem magis ad aequa-
litatem adducit. Nam ad lineas sesquialteram proportionem continentes
(quae habent duplum et triplum eius quae inter verticem et centrum
figurae) addit utrinque axem.

1) NGI

THEOREMA XIV

Segmento sphaerac aequalis est conus super eadem basi, babens altitudinem tanto
majorem, ut Sit gjus excessus ad semidiametrum Globi, sicut est altitudo ipsa
segmenti ad residuum diansetri.!

Sit sphaera CLB, ejusque segmenta duo HKD et HKL, eorumque axes
DI, IL, partes diametri per A centrum ductae, quae continuentur 2 D
versus O. P, Quaeritur conus acqualis segmento minori HKD. cuius
axis DI, residuumque diametri IL. Fac ergd ut IL ad LA, sic ID ad DO«
erit 10 altitudo, et HK basis coni, cujus corpus est aequale corpori
segmenti HKD minoris. Sit deinde segmentum HKL, ejus axis LI,
residuumque diametri ID. Fac iterum ut ID ad DA, sic IL ad LP: erit
IP altitudo, et HK basis coni, qui aequalis est segmento HKL maiori.

Demonstratio non est popularis, ided petat illam, qui vult, ex secunda
secundi libri ArRcrmveDis de sphaera et cylindro: non est enim mihi
consilium, totum ArcrivMEDEM hic transcribere. Veritas autem ejus circa
Hemisphaerium sic patet; sit Hemisphaerium BCD, cujus axis AD, resi-
duam diametri AL. Quod si facio ut residuum diametri AL ad semi-
diametrum LA, sic AD axem, ad DQ, facio igitur DQ aequalem ipsi DA,
et altitudo AQ erit dupla ad altitudinem segmenti AD. Conum igitur qui
habet basin BC, altitudinem diametri DL, pono esse aequalem Hemi-
sphaerio. Id autem verum esse, priori Theoremate vidisti, ubi conus iste
erat dimidium sphaerae.

ARCHIMEDES etiam comparat proportionem segmentorum solidorum,
cum proportione segmentorum superficiei, demonstrans solidorum pro-
portionem esse minorem dupla proportione superficierum, maiorem
sesquialterd, Constituitur autem proportio dupla in numeris, ducto utro-
que proportionis termino in seipsum; sesquialtera vero, ducta eiusdem
termini radice in terminum ipsum. Vt si superficies essent inter se seg-
mentorum, ut 4. ad 9. quadrati numeri; corpora sub illis superficiebus
tecta, essent inter se propiora quam 16. et 81. ducto utroque quadrato
in seipsum; remotiora quam 8. 4 27. (ductis quadratorum radicibus 2.
et 3. in ipsos quadratos) vel 16. & 54. Itaque si minus segmentum pon-
deraret 16: Majus esset inter 54 et 81 pondo.

Corollarium

Proportio binorum globi segmentorum inter se, causa corpulentiace,
in una qualibet sectione, est expressa in altitudinibus conorum, scilicet
in 10, IP; sicut prius proportio superficierum segmentorum erat ex-
6) continuetur 20) BL stat? BC

4

pressa in TD, TL. Sed discrimen magnum est, quod globi totius corpus
in una qualibet sectione repraesentatur a peculiari linea OP: at super-
ficies tota globi semper ab eadem diametro DL repraesentatur.

Episagma I

Multa hic sunt communia globo et sphacroidi atque conoidibus, Nam
ut sectio globi facta plano semper est circulus; sic sectio sphacroidis
non omnis, sed quae fit plano axi parallelo, est Ellipsis, sphaeroidi
similis: Ellipses vero diversarum et dissimilium specierum, aut circuli
fiunt, quoties vel sphacroides utcumque, vel conoides per utrumque
oppositorum laterum secatur. ARCH. Sphaer. XII. XIII, XIIIL XV.!

Episagma 11

Segmentorum sphaeroidis ratio eadem est, quae segmentorum globi,
si recta fit sectio ad axem: sin obliqua, tunc usurpatur non dimidium
axis, sed dimidium eius quae vertices portionum factarum (id est puncta
earum super sectionem altissima) conjungit. Nam in Ellipsi quac gignit
sphaeroidem, axis quidem est inter diametros, diametrorum verd multae
sunt diversae longitudinis, quaelibet binos oppositos vertices conjungens.

THEOREMA XV. PROBLEMA

Quemadmodum superficiebus curvis segmentorum theorema VII.
fecit aequales circulos planos, Theorema vero VIII, aequivalentes lineas
rectas ostendit, comparabiles inter se diversarum sectionum: sic etiam
soliditati segmentorum assignare possumus non tantum Conos aequales
ut Th. X1V, sed etiam plana aequivalentia, sew proportionis ejusdem, et
comparabilia inter se diversarum sectionum: quam demonstrationem, licet
difficilioris captus, addo, quia 2 Geometris prioribus tentata non est.

Quaeruntur tria plana quae habeant inter se proportionem eam quam
duo segmenta Globi inter se et ad totum,

Sint segmenta HKD, HLK. Ergo centro H vel K, termino segmenti
in plano circuli HDK, distantia HI vel K1, scribatur arcus circuli IS,
secans HDK in S, etab$, per A, ducatur diameter, eamque ad rectos
secet recta ex K, quae sit KT, sectio R. Hoc facto fiant rectangula tria,
primum sub AD semidiametro et DL altitudine seu diametro globi totius,
quod repraesentet soliditatem totius globi: secundum sub AD semi-
diametro et DI altitudine segmenti, quod repraesentabit soliditatem sec-
toris sphacrae HAKD : tertium ex Al (altitudine coni HKA) in RS, quod

2) peculari 13) sit sfast fit 16) sphacroides 17) quilibet 20) acquevalentes
28) HLD statt HLK 30) eumque

dico repracsentare in eadem proportione conum HIKA solidum: itaque
sicut conus HIKA ablatus a sectore HAKD, relinquit segmentum HIKD ;
sic etiam tertium rectangulum ablatum 2 se-

cundo, relinquet planum acquevalens in eadem G
proportione segmento sphaerac HIKD.,

Quod si segmentum sit maius Hemisphaerio
sc. HKL; pro DI, sumenda est IL in secundi
rectanguli formatione, et ad id est addendum
rectangulum subAT, RS, constitueturque planum
aequevalens segmento HIKL maiori.

Demonstratio. Primum inter lineas DI, IL, et
DL, est proportio segmentorum superficiei et
totius, per VIIL. Ergo etiam inter rectangula,!
ductis his lineis in eandem semidiametrum AD,
erit eadem proportio: sed sectorum HAKD,
HAKL, et globi totius est eadem inter se mutud
proportio, quae superficierum HDK, KLH, et
totius. Ergo et inter facta rectangula est propor-
tio sectorum HAKD, et HAKL. Deinde AD alti-
tudo ducta in basin circularem, aequalem super-
ficiei segmenti HDK, cuius semidiameterKD (per Ly
VIIL.)creat Cylindrum, triplum coni acqualis sec- Schema VI
tori HDK A ; et Al altitudo ducta in basin HK cir-
cularem, cuius semidiameter K1, creat itidem triplum coni HIKA. At ut
circulus radio KD, ad circulum radioKI vel K8 ; sic etiam quadratum KD
ad quadratum KS : ut verd quadratum KD ad quadratum KS, sic DI recta
ad SR, perVII. Ergo proportio basium circularium, per KD etKS descrip-
tarum, est etiam proportio linearum DI, SR. Sed proportio conorum est
composita ex proportione altitudinum et proportione basium; ut habet
Arcumvepes, XI. Sphaeroideon. Ergo proportio HDKA sectoris, et
HIKA coni in eo, est composita ex proportione AD ad AT, et DI ad SR.
Est autem etiam rectangulorum proportio compositaex proportione late-
rum correspondentium, Quare proportio HDKA sectoris, et HIKA coni
in eo, est eadem, quae rectangulorum sub AD, DI, et sub AI, SR. Ac
proinde ipsa sunt ad mutuam eorum differentiam, ut sector HDKA et
conus in eo HIKA, ad mutuam eorum differentiam, scilicet ad HIKD
segmentum. Haec methodus concernit potissimim conum HIKA, qui
est communis differentia, qua segmenta differunt i suis sectoribus, quem
conum interdum operae precium est notum habere.

23) HDKC 27) RS statt KS 36) HIKA statt HIKD

Episagma comparativum

Sic segmenta Conoidis parabolici sunt inter se in proportione, quae
est inter quadrata axium. ARcH. Sphaeroid. XXVI.

Corollarium 1

Segmenta segmentorum Sphaerae easdem habent leges quod corpora
attinet, quae supra fuerunt ejusdem generis segmentorum superficiei,
in corollario ad VIIL.

Corollarium 11

Zona sphaerae et sphaeroidis, seu corpus annulare, contentum parte
superficiei sphaerae vel sphaeroidis medid, quae Zona dicitur, et super-
ficie cylindrica intus, haec inquam sic investigatur. A sphaera vel sphae-
roide auferuntur bina segmenta aequalia, et Cylinder Zonae aequealtus,
basibus ijsdem cum segmentis ablatis; remanetque corpus Zonae. Quod
si Zona non sit media globi vel sphaeroidis, sed inclinata ad polum
seu verticem, auferuntur segmenta inaequalia, et truncus coni, ut rema-
neat talis Zona.

Intelligitur autem Zona, cui circumcirea sit aequabilis latitudo, et sub
qua sit tectus Truncus conicus parallelarum basium, cujus dimensiones
jam in proximo theoremate sequentur. '

THEOREMA XVI

Conus secatur varié¢: aut enim per verticem et basin, et id vel plano,
vel superficie alia coni minoris, habentis eundem verticem.

In utrogue casu segmenta Coni aequealta, sunt ut eorum Bases inter se.

Nam Conus est hic veluti circulus corporatus; idem igitur a sectione
patitur, quod circulus suae baseos.

Aut secatur Conus plano parallelo lateris, cuius circumductu Conus
est creatus; aut neque parallelo, sed supra verticem extra figuram con-
cursuro cum latere: utroque casu frunt portiones indefinitae, de quarum
soliditate nulladum disquisitio facta fuit 2 Geometris, usu quippe non
exigente.

Aut secatur Conus plano per latus utrumque; fiuntque partes duae,
Verticalis superior, et Truncus inferior. Verticalem, plano ad axem obli-
quo, ARCHIMEDES portionem Coni maluit appellare; agnoscens Conos
non alios quam aequicrurios: Arorrontvs vero Conos faciens alios

34) acquicruros

20

jo



10

Dv 30

ARCHIMEDEA 31

aequicrurios, alios scalenos (cujus exemplum in Schemate IV.) talem
portionem, quantumvis axe per obliquum secto, dummodo sectio sit
circulas, pro Cono et ipsam agnoscit.

Quod attinet segmentum verticale, ejus sectio fit Ellipsis, quae
habet centrum suum extra axem, versus latus Coni longius. In
Schemate IX, Coni GYN axis est GAB, cujus segmentum verticale
GNA, basin habet Ellipsin, quae repraesentatur per lineam NZ, cujus
centrum seu medium, ubi latissima, est infra A, sectionem ejus cum
axe, versus N,

Atque hoc est semper majus segmento recto illo, in quo planum ad
basin NY parallelum per terminum axis, ab Ellipsi secti transit, sc. per
A. Nam planum secans, in A fixum, et ad axem GA inclinatum, plus de
corpore Coni acquirit parte AN, quam amittit parte AZ,

An autem huic segmento GNA aequalis sit Conus ille, cujus basis
basi NY parallela, per centrum Ellipsis infra A transit; id consideratione
dignum est: mihi nondum liquet, nec jam vacat. Vide de hoc infra Th.
sequenti aliqua.

Interim in genere de omni segmento verticali verum est Th. XL
Sphaeroid. ArRcrHMEDIS; secundum quod Coni, segmentive Verticalis,
ad Conum proportio, componitur ex proportionibus Basium inter se, et Alti-
tudinum inter se.

Ergo area Ellipsis NA, ad aream circuli NY est proportionis solido-
rum GNA, ad GNY pars una. Inest autem harum arearum proportio
(per Epis. III. ad Th. IL.) in rectangulo diametrorum Ellipsis et quadrato
NY, tanquam notioribus. Pars altera proportionis corporum est inter
GZ altitudinem segmenti GNA super plano NAZ, et GB altitudinem
coni NGY super plano NY. Mulriplicatis igitur in se mutud terminis
proportionum ZG in GB, et rectangulo diametrorum Ellipsis NA, in
quadratum NY ; ut posterior factus ad priorem, sic est corpus coni NGY
ad corpus ' segmenti GNA. Potest etiam quodque seorsim computari; ut
GNA, ducta altitudine GZ in planum Ellipsis NA, prodit triplum cor-
poris GNA.

In specie, si planum secans parallelum fuerit basi NY: propoertio cor-
porum, segmenti et totius, erit triplicata altitudinum vel radiorum in
basibus circularibus, vel sescuplicata planorum.

Nimirum quia hoc pacto segmentum verticale, et conus totus fiunt
solida similia. Multiplicatis igitur cubice singulis seorsim vel altitudini-
bus vel radijs basium, erit ut numerus cubicus major ad minorem, sic
Conus totus ad segmentum. Aut si sola plana baseon nota essent, quae-
runtur illorum radices, multiplicanturque in illa.

1) aequicruros 24) Epis. 1L

Quod Truncos attinet, facilis est ex dictis, illos inquirendi Methodus.
Ex uno enim modorum praemissorum computatur et conus veluti totus,
et segmentum verticale deficiens, ex data vel altitudine vel basis radio.
Quod si nescitur ejus, ut deficientis, altitudo, si quidem ed fuerit opus,
quaeritur ex comparatione basium Trunci cum altitudine; ut enim diffe-
rentia Radiorum in basibus, ad altitudinem (si Truncus sub planis per-
pendicularibus fuerit) sic radius basis minoris ad altitudinem segmenti
deficientis; ablato igitur corpore segmenti deficientis 2 Cono toto, relin-
quitur corpus Trunci quaesitum.

In his verd Truncis, qui sub parallelis basibus continentur, rursum
est brevior methodus ut prius. Nam quia bases talium Truncorum igno-
rari non possunt, earum diametri (quaelibet in seipsam) multiplicantur
cubicg, et ablato cubo minori 2 majori; erit ut maximus ad differentiam,
ita Conus totus ad Truncum.

Cravivs alium docet modum, ingeniosiorem quidem, sed et diffi-
ciliorem, ut mihi videtur, Non minus enim quim suprd, computanda est
area basis utriusque; et jam hoc insuper accedit, quod quacrenda est
area medio loco proportionalis inter planum utriusque basis. Id autem
fit vel multiplicatione et extractione numerorum prolixorum; vel duabus
extractionibus radicum, earumque multiplicatione: tunc addenda omnia
tria plana, et summa in trientem altitudinis Trunci multiplicanda.
Atqui ex radijs circulorum, qui requiruntur ad investigationem arearum,
multd faciliori negocio potest haberi, quicquid quaeritur.,

Clum autem Truncorum Conicorum, qui fiunt plano ad axem recto,
multiplex sit usus, et praesenti materiac cumprimis necessarius ob
doliorum figuram; subjungam hic pulcherrimum Theorema, et compen-
dium exoptatissimum; etsi demonstrationem cognationis causi differo
deorsum in Supplementum Archimedeae Stereometriae, et Th. XXII.
Dividitur autem Truncus in medium Cylindrum et circumjectam ei coni-
cam veluti Tunicam, quae segmentum est Coni dissimile superiorum, sc.
superficie Cylindrici factum: Ergo s/ tres Diametri, duae basis minoris,
una majorts, extendantur in wnam rectam: erit wt rectangulum sub tota et
sub differentia basium, ad triplum quadrati basis majoris vel minoris, ita
corpus Tunicae ad corpus Cylindri vel majoris vel minoris.

Ergo duplum minoris adde maiori, summam duc in differentiam
maioris et minoris, pro Tunica: deinde minorem quadra, quadrati trip-
lum sume pro Cylindro inscripto; summam et huius et illius pro toto
Trunco.

Vt si sint basium diametri 3. 5. differentia 2. ad bis 3. adde 5. fiunt
11, quae duc in 2, fiunt 22 pro tunica. Et quadratum de 3. est 9, cujus

triplum 27. est pro Cylindro: Ergo 49 pro Trunco, in quacunque pro-
portione altitudinis. Sed haec per sequens Theorema, ejusque Corolla-
rium fient adhuc compendiosiora.

THEOREMA XVII

Segmenta Cylindri recta, parallelis axi superficiebus rescissa, sunt inter se, ut
segmenta basis.

Nam Cylinder est hic veluti circulus aut Ellipsis corporata; quare
hic idem illi accidit, quod figuris hisce in basi, in sectione eadem. In
Schemate VIIL. planum EFQX est parallelum axi DH. Ergo ut portio
circuli EFT vel XQC, ad portionem EFA vel XQB: sic portio Cylindri
EFICX ad portionem EFABX. Vide Coroll. Th.II.

Segmenta vero, plano per axem transeunte, dummodo non secet alteram basium,
sunt ut segmenta axis inier se.

Nam Cylinder rectus, sectus plano ad axem recto, est veluti linea cor-
porata, et quidem cylindrico corpore praedita: quare accidit illi idem
quod lineae. Alia verd segmenta per axem, aequalia sunt Cylindris eidem
axis longitudine. Nam quantum ex uno latere Cylindri deficit segmento,
quo minus sit rectum; tantum ei accedit ab altera parte; quod in sectione
coni non fit, ob inaequalem eius crassitiem. In Schemate VIII. plana
PST rectum, LSV obliquum ad axem GB, secant illum communiter inR :
ut igitur GR ad RB, sic non tantum portiones rectac KT ad TN, sed
etiam obliquac LVK ad VNL. Quantum enim ipsi LVK deficit 2 par-
tibus L, scilicet LRT, tantum ei superest ex partibus V, scilicet VRP,
simile ipsi LRT,

Segmentum segmenti Cylindracei, quale cernitur in Schemate XIV.
secuturo, literis GST, contentum scilicet tribus superficiebus, semi-
circulo GT, semiellipsi GS planis, et curva Cylindrica VTS ; sic, ut sectio-
nis planorum linea perpendiculariter incidat in G punctum axis HF ; hoc
inquam segmentum habet se ad totum Cylindrum TY aequealtum, ut
7. ad 33. vel 14. ad 66. fere, ad segmentum verd HGS residuum ad
semicylindrum HGTS, (plano scilicet per axem HG ducto rescissum)
ut 14. ad 19. Nam infra in supplemento Archimedeo demonstrabitur
hoc de una specie Cylindri, quando scil. eius altitudo aequat circum-
ferentiam basis, Theor. XIX. XX, XXI. At cim non tantum totus glo-
bus sit aequalis toti semicylindro, et totum strictum toti segmento
Cylindri, ubi vertices ellipsis sectricis tangunt bases: sed etiam ! partes

11) EFIXV statt EFICX 19) crassiitiem 32) Archimedaeo

globi et stricti aequales, secundum aliquotam circumferentiac partem
quibus sunt proportionales, sint aequales partibus segmentorum semi-
cylindri et Cylindri dictorum, secundum eandem quotam altitudinis, vi
ejusdem explicationis corporum rotundorum in rectum; sequitur ut et
segmenta ista segmenti, quorum basis est semicirculus, sint altitudi-
nibus suis proportionalia, et sic inter se in omni altitudine retineant
proportionem eandem ad Cylindri segmentum aequealtum, quae est to-
tius vel primi segmenti ad totum aequealtum Cylindrum, sc. 7 ad 33.
Idem enim locum habet etiam in segmentis segmenti, quorum basis est
circulus, semper enim segmentum hac basi, sive altum sive humile, est
Cylindri sui aequealti dimidium. Quibus vero bases non sunt circulus et
semicirculus, sed alia circuli segmenta, illis bases itidem istae singulae
singulas conciliant proportiones. Itaque etiam dehiscylindraceorum seg-
mentorum segmentis valet axioma, non minus quam de Conis et Pyra-
midibus quod quae insistant eidem segmento circuli, sint inter se ut
altitudines: quae verd eidem lineae segmenti circularis, sint ut segmenta
altitudinis respondentia.

Denique Cylindri per aliam superficiem cylindricam eodem axe secti
limbus exteriot, dividitur & superficie conica, cuius sunt bases, infera cir-
culus amplior, supera angustior, in duo novae speciei segmenta circu-
laria, quorum interius Th. priore Tunicam appellavimus, puta cylindri
angustioris.

Horum igitur Limbi segmentorum proportio inter se est, quac dua-
rum medietatum Arithmeticarum, quae constituuntur inter diametrum
minorem et diametrum maiorem.

Diviso enim numero, puta diametri majoris, in partes duas, in dia-
metrum minorem et in excessum, factisque quadratis, tam & minore,
quam 2 majore, majus quidem quadratum continebit partes quatuor,
1. quadratum minoris, II. quadratum differentiae, et ITL. IV. rectangula
duo sub minore et differentia. Triplicatis deinde quadratis, existent pro
majoris triplo, tria minoris, tria differentiae, et sex rectangula. Et haec
tria quadrata differentiae cum sex rectangulis sunt differentia tota quadra-
torum triplicatorum. Quare ut quadrata ad suos circulos, adque cylin-
dros aequealtos, sic haec differentia ad limbum cylindricum totum.
Atqui Th. antecedenti differentiam jussi sumus multiplicare in unam
majorem et duas minores, id est, in seipsam et in tres minores, pro
parte limbi interiore, quae Tunica fuit indigetata. Ablato igitur quadrato
differentiae uno et tribus rectangulis,a quadratis tribus et sex rectangulis,
restant quadrata differentiae duo et tria rectangula, pro reliquo limbi.
Est autem trium rectangulorum et unius quadrati, ad tria rectangula et
duo quadrata proportio eadem, quae trium minorum cum una differen-

tia ad tres minores cum duabus differentijs, eademque quae unius mino-
ris cum parte tertia differentiae ad unam minorem cum duabus tertijs
differentiae. At si ad minorem addis primo partem unam, post partes
duas differentiae, constituis duo media arithmetica inter minorem et
majorem. Atque id est quod proposueramus, '

Corollarium I et Praxis

Hinc facile habetur proportio Trunci conici ad Cylindros, Trunco
inscriptum et circumscriptum, Interdiametros constitueduo media arith-
metica, et multiplica differentiam totam diametrorum in horum minus
pro Tunica, quam indue Cylindro minori, hoc est adde quadrato ejus
diametri, pro Trunco. Ecce exemplum.

Sint diametri 3. 5. Differentia 2. quae non communicat cum ternario.
Ergo substitue triplos 9. 15. Differentia 6. Quia eadem manet proportio.

Ergodiameter Duo media | Diamecter Cylinder
minor arithmetica maior minor 81.
9. 11. 13. 15. Tunica 66.
9. | Diff. 6. 6. 15. | Truncus *147_
| | 25 : Residuum

81. | 66. 78. ‘ 225, |
Pro Cylindro | Pro Pro resi- | Pro Cylindro i Limbi 78.
B i

inscripto | Tunica duoLimbi‘ circumscripto Cyl. maior 225,

Aliud Exemplum. | Aliud Exemplum
Dia - metri Dia - metri
$< 7 9. 11. | 19. 20. 21, 22,
5. 6. | 19. 3.

Cyl.25.Tun.42.— Truncus 67 | Cyl. 361. Tun. 6o. — Truncus 421

Vel quod eodem recidit: Multiplica diametros inter se, multiplica
ctiam differentiam in sui partem tertiam, et adde factos; provenit Trun-
cus in ea dimensione, ut cujuslibet diametri quadratum valet suum
Cylindrum. En superiora tria Exempla

9 69 5 6 s 19 3 19
15 2 9 (11 2 § 22 1 19
135 12 81 Cyl.minor. 55 12 25 Cyl. minor. | 418 3 361 Cyl. minor.
12 12 3
147 Truncus. | 67 Truncus. 421 Truncus.

Corollarium II
Segmenta limbi cylindri maioris circa minorem, superficie conicd
facta, stantia super eddem basi, non minus quam cylindri ipsi, adeoque
5*

et Trunci toti sub ijsdem basibus circularibus parallelis, sunt in pro-
portione suarum altitudinum.

Etsi vero superior basis non fuerit inferiori parallela, nec circulus, sed
Ellipsis ad axem obliqua: nihilominus bina limbi segmenta, exterius et
interius, sunt in proportione illarum altitudinum, quas habet Ellipseos
centrum etdiameter minor, eademque diameter cylindricae baseos rectae,
Itaque non de nihilo est, quod Th. praecedenti, portionibus conicis, obli-
quo ad axem plano resectis, quaesivi methodum dimensionis 4 diametro
Ellipsis breviore. Etsi superficies talem limbum inaequabilis altitudinis
dispescens, non est Coni recti, cui sit idem axis cum Cylindris, sed coni
scaleni.!

APOSTROPHE AD PATRONOS

um libellus iste manuscriptus per menses sedecim apud librarium

Augustanum delituisset, commendatus illi ab eximio illo Ger-
maniae nostrae decore, meique dum viveret, amantissimo MARCO
WELSERO; neque tamen typis excuderetur, ut erat mihi facta promissio:
vix tandem, WELSERO jam rebus humanis exempto, libellum meum ex-
torsi detentori, postliminioque recepi.

Ex eo tempore consilium cepi, libellum, quamvis in magna operarum
penuria, excudendi domi: qua occasione potestas mihi facta fuit, non
correctiorem tantum, sed et auctiorem, quam erat initio conscriptus,
extrudendi. Nec diffiteor, temporis aliquantum subtractum studijs cae-
teris, impensumque huic speculationi; nec poenitet jacturae. Nam fieri
nequaquam potest, ut immortalitatis fructum metat labor, qui sementem
temporis fecit nullam,

Et censuisti Tu quidem, II"™ et G* L.B. I6rGERE; quae de figuris ab
AR!CHIMEDE non tactis, ad rationes tamen doliorum propriissime perti-
nentibus, affecta tantum audiebas, uti nequaquam omitterentur, quin
potius operi subjungerentur, appendicis loco.

Ego vero et perfeci potissimam eorum partem; ut quod demonstra-
tiones attinet, parum, quod usum, nihil ad perfectionem supersit: et
tractatum in ipsum libellum hic inserui suo loco, cumque partibus
caeteris ita connexui, ut non appendix cauda, sed caput aut cor specu-
lationis totius, ut est quidem, videri possit: quod et Te, L. B. I6RGERE,
et multd maxime Te, Hlustrissime Domine pE LIECHTENSTEIN (cujus
in hac Philosophiae parte exercitationes assiduas, facultatemque compa-
ratam egregiam judicandi, ex quo Te primum in praefatione libri sum
allocutus, multd nunc rectitis et copiosius habeo cognitam et perspec-
tam) ubi tempus ad isthaec cognoscenda vacaverit, ipsos censituros
existimo. Valete et fruimini. Id. Iulijs Anno 1615.!

SVPPLEMENTVM AD ARCHIMEDEM

DE STEREOMETRIA FIGVRARVM
CONOIDIBVS ET SPHAEROIDIBVS PROXIME
SVCCEDENTIVM

uc usque ARCHIMEDES et Geometrae veteres progressi sunt, inqui-
H rentes Naturam et Dimensiones figurarum ordinatarum rectilinea-
rum et curvilinearum, quaeque ab ijs solida proximo gradu gignuntur.
Cacterim quia figura Dolij longius 2 Regularibus excurrit, operae
precium me facturum putavi, si genesin illius et cognatarum, gradusque
cognationis earum cum Regularibus, eidem quasi Tabella comprehensas
ob oculos exhiberem, cim ut demonstrationes secuturae plus lucis habe-
rent: tum vero etiam, ut industriam Geometrarum hujus aetatis exci-
tarem, portisque spaciosissimi agri Geometrici pansis, quae adhuc in eo
excolenda, quae indaganda restent, praeconio meo promulgarem.

De sectionibus coni, solidorum genitricibus

Sectiones Conicae curvae superficiei, quae varia solida progignunt,
hac vice consideranda, quatuor sunt curvilineae; quas hic in Schemate
exhibeo inter se com- y 7 X

paratas. Nam omnis

hujusmodi sectio aut \

Circulus est CFE, aut S
(4

Parabole PCQ, aut
Hyperbole MCN, aut
Ellipsis CHI. /

Harum figurarum
causa simplicitatis hic ‘§\
o/ (F A \ I

est ordo, ut primus sit

14 b4
circulus, sequatur El- M /\ N
lipsis, inde Parabole,
ultimolocosit Hyper- P B \ £ Q
bole. Inter has duae \
primae in seipsas red-

G

R

N

L~

eunt, Circulus et El-
lipsis: duae verd po-
steriores figurae, Pa- K

Schema X

rabole et Hyperbole sic sunt comparatae, ut in infinitum, si continues,
excurrant, semper quidem ad rectitudinem magis atque magis acce-
dentes; nunquam verd eam penitus assequentes; et id hoc discrimine,
quod brachia Paraboles CP, CQ, uni rectae CI, adedque inter se ipsa
ctiam, magis atque magis fiant parallela, quamvis interim infinito in-
tervallo ab invicem discedant: brachia verd Hyperboles CM, CN se-
quantur ductum duarum Rectarum RY,RZ, concurrentium in R, eoque
versus Y. Z in infinitum ab invicem discedentium;' quae brachijs Hyper-
boles semper approximant magis magisque, nunquam tamen cum ijs
concurrunt; 4 qua proprietate, Rectae RY, RZ dicuntur Asymptoti.

Rursum ex utraque biga est una, quae sola suam implet speciem, ex
finitis quidem circulus, ex infinitis Parabole: Ellipsium verd illinc tot
sunt formae, quot possunt esse formae rectangulorum parallelogram-
morum LK: Hyperbolarum hinc formae tot, quot angulorum YRZ, a
binis rectis RY, RZ formatorum. Sané quia, ut circulus CE se habet ad
circumscriptum quadratum uniforme DB, et ut Parabole PCQ, ad Axem
seu rectam CI unicam, sic Ellipses CI, se habent ad Rectangulorum LK,
Hyperbolae MCN ad concurrentium rectarum YR, ZR, species infinitas,
quaelibet ad suam.

Et nota propter descriptionem figurarum, quod sicut in circulo omnia
intervalla AC, AF, AE, inter se sunt aequalia, sic in Ellipsi bina semper
intervalla AO, OG, non i centro E, sed a2 duobus Focis A, G, aestimata,
binis quibuscunque AH, HG, vel AC, CG, vel Al IG, sunt aequalia.
In Parabola, cuius focus A, ducta quacunque KI in eodem plano, rectd
ad axem CI, rursum binae linecac AC, CI, binis quibuscunque alijs ut
AO, OK acquales sunt. In Hyperbola, cuius focus unus A intus, alter T
exterius, et circa eum figura similis VSX, intervalla bina cuiusque puncti,
ut N, et focorum A, T, semper unam et eandem habent differentiam CS,
lineam inter vertices C, et S, etc. Vide plura pauld infra de figurarum
solidarum numero.

De modis Geneseos

Porro ex circumductu circulari quatuor harum planarum figurarum
(de alijs enim formis hac vice non loquimur) creantur infinitae solidorum
formae, quarum superficies non, ut Coni et Cylindri, altrinsecus recti-
lineae, sed quaquaversum curvilineae sunt, secundum magis tamen et
minus.

Circumactiis autem species generaliter sunt quinque, sed quae minu-
tius postea subdividuntur, cim ad figuras magis compositas ventum
fuerit. In adjecto Schemate expressae sunt hae species utcunque. Nam

5) fiant 22) AC stair AO

I. Axis CB, circa quem figura est circumagenda, vel longius stat 2 centro
F figurae ED circumducendae, quam ut concurrat cum figura. Tunc
figuraDE directé cir-
cumacta in circulum
FCG, cum latitudine
sua erecta,! creat An-
nulum, in quo spa-
cium est interme-
dium, cuius centrum
AL IL. Vel tangit axis
iste geneseos, ut CB,
figuram FD circuma-
gendam tangatinA,et
manente puncto cif-
cumferentiae A, totus
circulus circa CB cir-
cumagatur: tunc figu-
rae gignuntur, quas
possis Annulos strictos appellare. III. Vel secat axis geneseos figuram
circumagendam extra medium, ut si maius circuli segmentum MDN
circa sectionemMN sit circumagendum, ita ut centrumF per G transeat,
gignitur autem figura in duobus locis oppositis cava, scilicet circa M et
N, quae Mali fructus arborei forma est. IV. Vel transit axis genescos per
ipsum centrum figurae, ut si semicirculus CDB circa manentem diame-
trum CAB sit circumagendus; et tunc gignitur Sphaera seu globus per-
fectus. V. Vel denique secat axis geneseos figuram circumagendam intra
medium, ut si residuum seu minus segmentum CDB de circulo MDN
sit circumagendum circa sectionem suam CAB: et tunc gignitur figura, in
locis duobus oppositis acuta, quam 4 Citrij malifigura possis denominare.

Schema X1

De figurarum numero et differentiis

Quod si tres figurae reliquae, sectione Coni ortae, tam essent sim-
plices, quam circulus, de quo hactenus: figurae solidae his V. modis
procreatae essent in universum Viginti, 2 qualibet earum, ut hactenus
i circulo, quinque, pro quinque modis Creationis circularis. Sed propter
mixtam reliquarum figurarum Naturam, Vicenarius iste solidorum nu-
merus ad Nonaginta et duo extenditur.

Cim enim figurae tres proprié dictae Conicae, non sint undique
similes: fit ut quae respectu circuli unica est linea, pro axe geneseos

11) AB 12/13) circumagendam; Tangat 27) CDE 28) CAD  36) et duo feblt

assumpta, respectu harum figurarum fiant diversae, punctum in Circulo
unicum, diversa puncta sint in caeteris. In circulo Vertex uno et eodem
modo dicitur, et omne circumferentiae punctum pro vertice sumi potest:
In caeteris Vertex primarius est, non nisi extremitas alicuius certae lineae,
scilicet eius quae axis dicitur, quae est in figuris duabus sequentibus CI,
cuius vertices 4 C repraesentantur: contra Vertices, latiore sensu, totidem
sunt, quot lineae in figura pro axe geneseos, vel ei parallelis, eliguntur;
quos lubet Vertices positionis appellare, quia linei tali ad perpendiculum
erecta, punctum totius figurae altissimum, fit vertex eius. Vt sequenti
Schemate XIII. electa diametro OS pro axe geneseos, A fit vertex positio-
nis: contra electa contingente EF in axem geneseos, Vertex vel nullus est,
in Hyperbolisscilicetobtusangulis, et certa earum positione, vel certé lon-
ge alius, quam A, puta circa O. In circulo Centrum idem est cum Foco,
scilicet A in Schemate X. praemisso. In Parabola Focus unus A, centrum
verd nullum est; nisi concipias, centrum eius infinito intervallo, focum-
que alterum, intervallo duplo maiori, in linea CI, 2 Vertice C, recessisse:
In Ellipsi et Centrum est E, et foci duo A. G. omnia intra figuram: In
Hyperbola itidem Centrum et duo foci; sed centrum extra figuram in
R; focorum alter intra, in A, alter extra in T, qui est respectu VSX
sectionis oppositae, intra illam. In circulo diametri omnes pro axe sunt,
in caeteris saepe aliud axis, aliud diameter, ut aliud est species, aliud
genus, !

Et in Parabola quidem (ut redeamus ad Schema XIII. sequens)
diametri omnes aequidistant, ut CI, OS. in Hyperbola verd atque
Ellipsi omnes per centrum figurae R traducuntur, quod est in Hyper-
bola extra, in Ellipsi intus in medio. In circulo aequales sunt omnes
diametri; in Ellipsi differunt longitudine, ut CI, OS; in Parabola et
Hyperbola non est earum finita longitudo. In circulo et Ellipsi omnis
lineam tangens habet aequidistantem sibi diametrum; in Parabola et
Hyperbola, quae tangenti cuicunque aequidistat, ut LK ipsi FE, diameter
figurae esse non potest. Secundum horum igitur punctorum linearum-
que differentiam figurae planae circumactae, varias etiam, et re quidem
semper, plerunque verd etiam ad oculum differentes species solidorum
procreant: quas sigillatim recensere non pigebit, non tamen repetitis
quinque speciebus ex circulari Coni sectione ortis, quae singulae familias
singulas ducunt jam sequentium, quasdam interim communes habent
clientelas.

Incipiamus ab ijs in quibus desijt ARCHIMEDES, et sit in Schemate
adjecto, axis figurae CI; circa quem figura PCQ circumagatur, sic ut

to

igitur solida duo Conoidea, Parabolicum et Hyperbolicum, et Sphae- 1.2.5.
roides longum, seu figura Ovi: cuius vertices C, I; circulus amplissimus

Q U
.
=

Schema X11

ERK; de quibus ArcHmMEDES libro de Conoidibus et Sphaeroidibus.
Modus geneseos est ¢ Numero IV, idem qui globi. Species sunt 3. nu-
mero linearum.
Sit jam axis geneseos non ipse axis figurae CI, sed ei parallelus. Erit
igitur vel extra figuram, ut in DF, vel contingens eam, ut LH contingens
in E: quae duo in sola Ellipsi locum habent. Nam in caeteris, omnis
linea parallela axi in eodem plano, secat figuram continuatam. In Ellipsi
10 igitur, manente DF, et totd figura NOPQ in distantia centri RG circum-
lata, gignitur annuli species, quem arduum dixeris: similis est serto puel- 4.
larum rusticarum, quippe spacium habet in medio. Sic manente LH et
puncto contactus E, tota itidem figura NOPQ circumlata, fit solidum
ejusdem nominis, sed sine spacio in medio, hoc est annulus strictus. ;.

0 Kepler IX

Vtrumque imaginare tibi in Schemate XI. ad Numeros I.1I. sed pro
circulis sectionem intellige Ellipses erectas.

Vel erit intra figuram axis circumductionis; sit OK, et consistat vel
citra CI axem figurae, sic ut axis CI cum portione figurae majore OCQ
circa OK agatur, et manente O, vertex C per S transeat, et Q per V:
tunc Parabole et Hyperbole, magis ista, figuras faciunt QCOSV, montis

. Aetnae similes, propter cavitatem ejus in vertice, quam Graeci vocabulo

Craterum celebrant: Ellipsis verd figuram hoc pacto creat similem Mali
Cotonei, quam imaginaberis in Sche. XI. praeced. apud Numerum III:
sed pro consertis circulis sectionis intellige consertas Ellipses erectas,
ut in Schem. XII.

Consistat etiam dicta OK ultra axem figurae CI sibi parallelum, sic ut
PO minor pars figurae, quae axem non habet, circa manentem OK
circumagenda sit: tunc 4 Parabola atque Hyperbola species quaedam

. nascuntur Cornuum rectorumMOP, quorum alia sunt acuta alia obtusa,

ut in pecudibus quando primim coniscant cornibus. Ellipsis verd dat
0Q figuram Olivae vel Pruni, similem illi Numero V. Schematis prae-
missi XI.

Jam omisso axe CI, succedat ejus perpendicularis in eodem plano, et
sit primum extra figuram ut TX. Ergo circum TX actae figurae, solida
creant annularia ordinata, Parabole quidem et Hyperbole extrorsum
infinita, brachijs CP, CQ extrorsum versis et hiantibus, in circulum
circumlatis. Ellipsis vero circa talem axis CR perpendicularem TX exte-
riorem, intervallo centri RY, manente Y, circumducta, creat annulum

. supinum seu sessilem, similem fulmento presso bajulantium situlas, capi-

tibus suppositis. Rursum hanc figuram imaginare in Schemate XI. prae-
ced. Numero I: sed pro circulis sectionum sint Ellipses jacentes, verti-
cibus invicem obversae. Contingat exinde figuram in C vertice perpen-
dicularis ista axis, sitque CS; et figuris circa eam circumactis, tres gig-
nentur species Annulorum strictorum ordinatorum, duo infiniti extror-
sum, ut prius, unus finitus ab Ellipsi CI, manente puncto C, estque
supinus vel sessilis vel pressus, ut prius; imaginandus in Schemate XI.
pracced. apud numerum II, si pro circulis sectionum essent Ellipses
verticibus sese contingentes. Secet denique figuram ista perpendicularis
axi, sitque ON : secabit figurae planitiem in partes duas; in Parabola et
Hyperbola semper inaequales, cum altera pars PONQ infinita sit, ONC
finita, ita ut lineae conicae fiant tria segmenta, duo infinita, unum fini-
tum; in Ellipsi vero, licet utraque finita sit, altera tamen plerunque major
est, NIO, altera minor, OCN. Igitur sex hisce figurarum segmentis circa

utrinque (sc. in O et N) excavatae, exterius circumcirca infinitae, quippe
a partibus infinitis PONQ, circa ON circumactis, una quae est ab Ellip-
seos segmento maiori, lenticularis, supra et infra umbilici forma. Pro-
venit tali forma genus quoddam Melonis sessilis minuti, qui totus editur:
proveniunt tali forma superius etiam boleti aliqui. Hanc in Schemate XI.
praecedenti, Numero III. apud figuram Mali imaginare, sed pro con-
sertis circulis sectionis intellige consertas Ellipses eodem axe, ut in
Schemate praesenti XII. Denique minoribus figurarum partibus ONC,
tres reliquae figurae solidae fiunt, aspectu similes inter se, reipsa diver-
sae; Ellipticam quidem OCNR 4 Pruno crasso, Parabolicam verd et
Hyperbolicam OCNI 4 Fusis distinctionis causd non inept¢ denomina-
veris, Atque hae duae, praesertim ! illa, quae est ab Hyperbola multim
obtusangula, praccipu¢ sunt notabiles: Fiunt enim figurae verticosae,
cum ventre circulari, rotunditatis conspicuae, reliquo corpore versus
vertices utrinque magis ad Conorum rectitudinem accedente. In his erit
nobis quaerenda genuina figura dolij, praesectis verticibus O. N.

Dictum est, in hac forma sectionis, segmenta Ellipseos non semper
esse inaequalia. Cum ergd haec axi perpendicularis per centrum figurae
R transit, quam axem vel diametrum rectam vel breviorem appellant,
tunc figurae dimidium, circa hanc ERK circumactum, sic ut manente E
vertex C per I traducatur, creat alteram speciem Sphaeroidis lati, cujus
vertices in E, K, circulus amplissimus CRI, de quo itidem ARCHIMEDES.

Hucusque recensere et distinguere figuras solidas suffecisset ad Dolia
vinaria. At cum praedixerim, me in hac speculatione paulo longius ultra
libelli hujus metas prospicere; adjungam cognationis causa etiam reli-
quas solidorum species.

Succedat igitur in praesenti Schemate XIII. pro axe CI alia quae-
cunque diameter OS, et in ea statuatur axis geneseos. Hic Ellipsis qui-
dem secatur per centrum R, in duas medietates similes, quarum utra-
libet circumducta circa OR manentem, creat formam Pyri, quae iute
cognationis postulat adiungi Malis et Cotoneis et Prunis, ut constet his
bellariis sua integritas. At reliquae duae figurae secantur in partes dissi-
miles inter se, utrasque infinitas, sed in Hyperbola obtusangula casus
duo sunt: Nam aut secatur angulus obtusus ab electa diametto in duas
partes acutas, aut una sola pars est acuta, altera obtusa vel recta. Partes
igitur figurarum, excepto casu ultimo, circumductae creant figuras, quae
ad oculum nihil differunt 4 Crateribus et Ceratoidibus, Numeris 6. 7.
9. 10. insignitis; etsi reipsa diversae sunt, ob axis CI circumvolutionem,
hic conicam illic cylindricam, totiusque hic partis generantis obliqui-
tatem,

10) OCNL 19) rectam et hreviotem

In obtusa verd sectione anguli obtusi Hyperboles, pars maior figurae
so. circa talem diametrum circumducta addit unam speciem, verilis non

0

0
Schema XIIT

speciem. Nam et deot-
sumetextrorsuminfinita
est (nisi, ut in omnibus
talibus, superficie conica
vel cylindrica, quae ori-
tur ductu rectae, finem
el statuas) caretque Ver-
tice, sed eius loco est in
medio in umbilicum de-
pressa, circd ascendit
sursum leniter, idque
sine termino.

Pro diametro OS su-
matur ei parallela BD,
quac in Ellipsi nonhabet
separatam consideratio-
nem a parallela lineae
contingentis,  quippe
omni diametro respon-
det sua parallela contin-
gens figuram. Restat ut
illam parallelam applice-
mus reliquis duabus figu-
ris; sit igitur vel extra
figuram vel! intra. Extra
esseinParabolaetHyper-
bola non potest, cum
omnes diametri paralle-
Jae figuram continuatam
intrent. Ducatur igitur
aliqua diametro OS pat-
allela, intra figuras has
duas. Rursum autem in

Parabola linea quae est diametro parallela, ipsa quoque est diameter, nihil
hinc gignitur novi. In Hyperbola sola casus iste locum etconsiderationem
separatam habet: quam cum diameter OS in duas dissimiles secuerit par-
tes, jam haec Parallela ipsi OS vel in minori eius parte ducitur, vel in
maiori. Ducatur in minori et sit BD, secat igitur et ipsa figuram in partes 40

4) extorsum

magis adhuc dissimiles, quarum maior creat aliquid Craterum Numero 7.
simile, aut infiniti Numero 3o. minor simile Ceratoidum, Numero 10.
Ducatur jam in maiori parte OQ, aliqua ipsi OS diametro parallela; quod
in Hyperbolis acutangulis habet casus quinque. Nam aut inter diametrum
dividentem et verticem primarium ducitur, ut inter C.O. aut per ipsum
verticem primarium C, aut inter vertices duos, primarium C, et posi-
tionis A, aut ultra verticem positionis A. Sed in obtusangulis Hyperbolis
vertex positionis non datur. In uno quolibet casu secatur figura in duas
dissimiles partes. Species igitur nascuntur tredecim, quarum quatuor
sunt similes Craterum Numero 7. tres similes figurae cavae Numero 30.
quatuor similes Ceratoidum Numero 10. quippe acutae: duae residuae
sunt rotundatae in vertice, similes Conoidi Hyperbolico, numero 2. una
quidem, quae est 2 parte maiore Hyperboles vel acutangulae, vel si
obtusangula, convenienti diametro divisae, ut dictum (debet enim illa
secare angulum Hyperboles obtusum in duas partes acutas) similis est
obtusangulo, quae verd 4 parte minore, similis acutangulo Conoidi.

Vitima linea sit Contingens sectionem, extra tamen verticem pri-
marium C, ut EF. circa quam si circumagantur figurae Parabole et
Hyperbole, duas gignunt species infinitas, similes ijs quae sunt numero
15. 16. minus tamen ordinatas, infinitas enim se extendit in transversum.
Ellipsis verd circa hanc EF circumducta gignit annulum strictum
conniventem, cognatum illi Numero 17. quem imaginaberis in Sche-
mate XI. quinque modorum circumactus, apud numerum II. sed pro
circulis sectionum concipe Ellipses ad mutuum contactum aequaliter
inclinatas, Contingentibus accenseri posset Asymptotos, est enim quasi
contingens sectionem in puncto infinithm distanti: et hic consideratur
nova species, quasi media inter annulares laxas et strictas.

Sit pro contingenti, eius parallela, et sit primum extra figuram, et
circa hanc velut axem circumagantur figurae; quatuor fiunt solidorum
annulorum species, ex Parabola et Hyperbola infiniti in transversum,
quorum dorsum in Parabolico semper circulariter eminet, in Hyper-
bolico quidam eminens dorsum habent, alii extrorsum fiunt altiores,
quam quo loco sunt angustissimi, non multum absimiles figurae
numero 13. Ex Ellipsi verd circa GH circumacta fit annulus finitus
connivens, ex altera parte amplior, in forma feré Tiarae seu Globi
Turcici, si dempseris ei apicem. Hanc etiam imaginare apud primam
formam circumactus, ut tamen pro circulis sectionum concipias Ellipses
ad se mutud aequaliter inclinatas.'

Parallela Contingenti si fuerit intra figuram, ut LK, secans eam in
partes duas, multae fiunt species, quia etiam casus multi. Vel enim LK
non secat axem intra figuram, vel eum secat. Et si secat, tum vel transit

verticem primarium C, vel eum intercipit, excludens verticem positionis
citca O, qui ad erectionem figurae secundum EF sequitur; si tamen
aliquis datur; nam in Hyperbola obtusangula, si LK vel FE cum
Asymptoto contraria RB fecerit obtusum angulum versus figuram,
Vertex nullus est: Vel per hunc positionis verticem transit: vel etiam
hunc in parte resecta includit. Casus recensui quinque et omnes in
omnibus tribus figuris locum habent; sectiones ergo quindecim, et bina
in singulis figuris segmenta, Sed in Hyperbola tria majora trium
primorum casuum duplicia, respectu effectus; aut enim deorsum ex-
currit infinitas ibi, ut in Parabola, aut sursum. Solidorum ergo species
hinc sunt triginta tres, quarum tredecim infinitac in transversum, et ex
his novem utrinque in umbilicum excavatae (quarum 6. cum eminenti
labro circulari, ut Crateres Numero 7, sed in hoc diversi, quod aequi-
parantur monti etiam subtus excavato; 3. verd sine eminenti labro,
quarum non est finita altitudo, similes figurae Numero 19.) duae
acuminatae, Ceratoides, ut Numero 10. et duae bene rotundato vertice,
Conoides, ut Numero 2; quando scilicet linea, circa quam est circum-
agenda figura, per verticem transit positionis, ubi is datur. Harum
tredecim quinque sunt Parabolicae, octo Hyperbolicae, reliquae viginti
sunt finitae, et altera parte crassiores, reliqua tenuiores. Ex ijs enim
quindecim (quinae ex figuris singulis) species sunt in acamen desinentes,
novem quidem utrinque, ternae ex figuris singulis, quos Nucleos
appellemus: tres vero, singulae ex figuris singulis, 2 parte crassiori bené
rotundatae, affines ided Sphaeroidi lato; quas Fragis aut Nuci Pineae
comparare possumus: tres denique, singulae rursum ex figuris singulis,
a parte crassiori cavae, 4 tenuiori acutae, in modum folliculi Vesicariae,
quam Germani Cerasa Judaica dictitant, occulte signantes glandem penis
cum praeputio. Quinque verd ultimae sunt Pyrorum species, a4 parte
majori Ellipseos, quinque dictis casibus sectionis hujus, generatae, cavae
omnes, tres utraque parte, duae alterd solum, parte verd reliqua tenui
una rotundata, et Sphacroidi similis; una acuta, feré concidens cum
Vesicaria, ex Ellipseos parte minori nata. Summa octuaginta septem,
quibus additae figurae quinque ex circulo, veluti capita familiarum,
efficiunt formas nonaginta et duas.

Tot igitur sunt genera figurarum Solidarum 2 sectionibus coni-
cis in circulum actis resultantium; ut jam segmenta singularum, aut
composita 4 segmentis, seorsim non numerentur. Verbi causa, patina
stannea constat plerunque tribus superficiebus, in fundo segmento
Sphaerae, circim cratere Parabolico, limbus verd est ex superficie coni
valde obtusi, aut etiam Zona Globi obliqua. Etsi verd complurium

dimensiones artificiosae in idem recidunt; non sunt tamen ignoranda
Geometrae discrimina generationis tam multiplicia, ne incautus, circa
nonnullarum specialium generalem considerationem, pertrahatur in
insidias inexplicabiles. Circa has igitur singulas exerceant se Geometrae,
exemplo ARCHIMEDIS; qui ex hisce quatuor solas, et quintam, Globum
ipsum, considera'vit: non quod utilissimae aut communissimae essent,
quid enim hic habet Conoides parabolicum prae Annulo, Malo, Pyro,
Pruno, Nucleo? sed quod simplicissimae et proximae globo, ingenio
se pracberent. Nos in praesens illas tantum contemplabimur, per quas
accessus patet ad Fusa Hyperbolica, quorum Trunci sunt nostratia dolia:
subijciam igitur de ijs theoremata sequentia.

THEOREMA XVIII

Ommis Annulus sectionis circularis vel ellipticae, est aequalis Cylindro, cuins
altitudo aequat longitudinem circumferentiae, quam centrum figurae circumductae
deseripsit, basis vero eadem est cum sectione Annuli.

Intelligo sectionem, quae fit plano traducto per centrum spacij
annularis, ad superficiem annularem recto. Huius Theorematis demon-
stratio patet partim ex Th. XVI, et ijsdem elementis institui potest,
quibus ARCHIMEDES Stereometriae principia tradidit.

Annulo enim (in Schemate X1.) GCD, sed integro, ex centro spacij A,
secto in orbiculos infinitos ED, eosque minimos, quilibet eorum tanto
erit tenuior versus centrum A, quanto pars eius, ut E, fuerit propior
centro A, quam est F, et recta per F ipsi ED perpendicularis in plano
secante; tantd etiam crassior versus exteriora D: extremis verd dictis,
scilicet D, E, simul sumptis, duplum sumitur eius crassitiei, quae est in
orbiculorum medio.

Haec ratio locum non haberet, si orbiculorum ED partes cis et
ultra circumferentiam FG, lineasque per F, G, perpendiculares, non
acquales acqualiterque sitae essent.

Corollarium

Haec ratio dimensionis valet tam in circulari forma annuli, quam in
elliptica ardua, sessili, connivente, tam in laxis annulis, quam in strictis:
quin imd in omni annulo, quaecunque eius, pro circulo ED, existat
figura ex sectione eius recti: dummodo in'plano per AD ad annulum
recto, sectionis partes cis et ultra F, fuerint aequales aequaliterque sitae

8) globo, etingenio  21) coque 25) D, S, 27) E, D, 30) Corollarium I,  33) omnibus annulis

hinc et inde: Quod explorabimus in figura sectionis quadrata. Sit annulus
corpore quadrato, et intelligatur sub ED quadratum. Hic annulus habet
rationem dimensionis etiam aliam. Nam est pars exterior Cylindri, cuius
basis est circulus semidiametro AD, altitudo DE: huic Cylindro ex
Th. XVI. adimenda est medulla, seu Cylinder, cuius basis est circulus
semidiametro AE, altitudo ED. Quare quod fit ducta ED in circulum
AD, minus circulo AE, aequat corpus annuli plano quadrato creati, Et si
duceretur ED in quadratum AD, minus quadrato AE, proportio corporis
facti, esset ad corpus quartae partis annuli, ut est quadratum ad circulum,
scilicet 14. ad 11. Sit AE 2. Ergo AD 4. cuius quadratum 16. sed qua-
dratum AE est 4. Ergo differentia quadratorum est 12. quod duc in
altitudinem 2. existit corpus ! 24. cuius quadruplum 96. ut verd 14.
ad 11, sic 96. ad 75. cum tribus septimis, Annuli quadrati corpus. Haec
secundum rationem Th. XVI. At secundum modum praesentem, cim
sit AF 3. FG 6. ut verd 7. ad 22. sic 6. ad 19. minus una septima: erit
ergo haec longitudo circumferentiae FG, pro altitudine Cylindri: Et
cum ED sit 2, et quadratum eius 4, pro basi Cylindri, duc igitur 4. in 19
minus una septima, prodeunt 76 minus quatuor septimis, Ecce verum
etiam sic theorema,

THEOREMA XIX ET ANALOGIA

Arnnulns strictus est aequalis Cylindro, qui habet basin circulum sectionis
Annuli, altitudinem aequalem eius circuli longituding.

Valet enim modus iste in omni omnind proportione ipsius AE ad AF,
valetque adhuc in Annulo stricto, ubi circuli EC circumacti centrum F,
describit circulum FG, aequalem ipsi DA circumacto. Nam secatur tale
strictum ex A, in orbiculos, qui in A habent crassitiem nullam, in D
duplam ipsius crassitiei in F, sicut circulus per D. duplus est ad circulum
petF,

Corollarium

Corpus Cylindraceum, quod fit (in Schemate XI.) circumacto
quadrilatero mixtilineo MIKN, vi ejusdem demonstrationis aequale est
columnae, quae hoc quadrilaterum habet pro basi, et longitudinem
circuli per FG pro altitudine. Limbus verod exterior IKD, cylindraceum
exterius ambiens, ut circulus ligneus dolium, plané nihil attinet ad hoc
theorema, sed alijs principijs est indagandus.

10) AE 1.

Analogia

Rursus autem valet iste modus per omnia corpora seu segmenta Mali
(ut et Cotonei) cylindracea, magis magisque tenuia, donec tandem IK
et MN coincidant, quod fit in genesi globi, numero IV. ubi pro duabus
MN et IK, est unica BC, quare in illo corpore primim cessat in solidum,
huius theorematis demonstratio et usus.

Corollarium

Globus est ad annulum strictum, eodem circulo creatum, ut 7. ad 33.
Nam tertia pars semidiametri, ducta in quadruplum circuli maximi, vel
duae tertiac diametri in aream circuli maximi, creant cylindrum aequalem
cubo. At Cylinder aequalis stricto, habet basin quidem eandem;
altitudinem verd circumferentiam. Ergo ut circumferentia ad bessem
diametri, 33. ad 7. ita strictum ad Globum.!

THEOREMA XX

Zona Mali componitur ex Zona globi, et segmento recto cylindri, cuins segmenti
basis est segmentum, quod deficit in figura, quae gignit Malum, altitudo vero
aequalis circulo, quem centrum segmenti maioris describit.

Demonstratio. Explicetur corpus Mali ijsdem legibus in Cylindricum
segmentum, quibus ARCHIMEDES Theor. II. explicavit circuli aream in
triangulum rectangulum; et sit AD semidiameter circuli maximi in
corpore Mali, ex cuius puncto D, erigatur DS, ejus circuli maximi
longitudo in rectam extensa, quae concipiatur in superficie cylindrica.
Nam linea MN est veluti communis acies, ad quam terminantur omnia
segmenta solida circularia. Extensd verd maximi circuli circumferentia
in rectam DS, segmenta illa solida circularia simul extenduntur, et fiunt
Elliptica MSN, praeterquam primum MDN, Sed clarius elucescet vis
huius transformationis in sequentibus. Secetur areaMDN lineis parallelis
ipsiMN in aliquot segmenta aequelata minima, quasi linearia, et connec-
tantur A. S puncta, etin lineam AS, ex AD diametri punctis, per sectiones
areae factis, ducantur perpendiculares FG, OL. sit autem F centrum, et
quae ex F perpendicularis, secet AS in G, et per G ducatur ipsi FD
parallela GT. Sit denique O punctum medium sectionis IK, et ex illo
perpendicularis OL, secans AS in L, et per L ducatur ipsi OD parallela
LR. Cam igitur figura circaMN circumagitur, nihil feré creat areola MN,
quia minimim movetur; at eius parallela per F, jam movetur in cir-
culum, longitudine FG, linea per O, in circulum longitudine OL, et sic
5) MN est IK 8) circulum sfat/ annulum 22) rectum 23§) rectum

7 Kepler IX

omnes: et partes corporis cylindracei, per FG, OL signatae, sunt acquales
cylindraceis illis veluti tunicis in Malo, quas gignunt lineae in circumactu

Schema XIV

figurae MDN circa MN: per XVI. Theor.
Tota igitur figura, scilicet Cylindri prisma
MNDS, constans ex omnium tunicarum
corporibus in rectum extensis, acqualis est
toti corpori Mali, ex tunicis constanti.

Amplius, cylindraceum corpus superbasi
IMNK usque in L, cylindro secto per plani-
tiem, in qua sunt OL et KI lineae, erit ac-
quale cylindraceo Mali, cui dempta est zona
exterior. Et igitur particula cylindri, resecta
per hoc planum, scilicet LSDO, erit acqua-
lis Z